
GOUVÈNÈ CUOMO ANONSE GWO AGRANDISMAN AK RENOVASYON NAN OTÈL 

HOLIDAY INN KI ANBA LAVIL NIAGARA FALLS 
 

Yo te fini gwo renovasyon anndan ak deyò a; Restoran Tony Roma e Gwo 
American Arcade ouvè kounye a 

 
Klike isit la pou wè foto vizit Gouvènè a jodia. 

 
 
Gouvènè Andrew M. Cuomo jodia te anonse achèvman renovasyon ak agrandisman 
gwo konplèks otèl $3.8 milyon ki anba lavil Niagara Falls. Pwojè a pral ajoute nivo 
envestisman sektè prive enpòtan nan vil la epi akselere kwasans ekonomik nan rejyon 
an. Otèl Holiday Inn 189-chanm, nan 114 Buffalo Avenue, gen ladan renovasyon 
enteryè ak sit la ansanm avèk ajou yon nouvo paviyon lavant andetay ki bay sou 
Rainbow Boulevard toupre Centennial Circle. Paviyon lavant andetay la gen ladan yon 
restoran Tony Roma’s® ak yon sant divètisman familyal de etaj ki pote non The Great 
American Arcade. Gouvènè Adjwen Kathy Hochul te patisipe nan seremoni koupe riban 
nouvo otèl la byen bonè jodia.  
 
“Lè nou bay bon jan kalite akomodasyon nan destinasyon touris klas mondyal, pwojè sa 
a pral ede montre bote natirèl Niagara Falls a plis vizitè ankò,” Gouvènè Cuomo te 
deklare. “Travay ki ankou nan Otèl Holiday Inn se yon etap delavan enpòtan nan 
revitalizasyon vil la e li pral kontinye envite envestisman sektè prive a, opòtinite travay 
ak kwasans ekonomik nan tout rejyon an. Mwen fyè pou m wè envestisè yo rekonèt 
potansyalite endistri touris nan Niagara Falls e mwen ankouraje Nouyòkè ansanm avèk 
vizitè yo pou fè yon vwayaj epi wè tout bagay rejyon an gen pou ofri.” 
 
“Niagara Falls ap sibi yon transfòmasyon enteresan kap pote yon nouvo devlopman 
ekonomik nan sant etablisman anba lavil vil sa,” te deklare Gouvènè Adjwen Hochul. 
“Nouvo ekspansyon Faisal Merani ak renovasyon nan Otèl Holiday Inn se yon opòtinite 
reyèl pou plis komèsyalize paradi touris sa a pou tout envite yo ki soti toupatou nan 
mond lan. Sa a se egzakteman kalite pwojè ki pral atire plis moun ankò pou vin 
redekouvri mèvèy Niagara Falls, e mwen vle remèsye Gouvènè Cuomo, Majistra Dyster 
ak Faisal Merani sou akonplisman anbisye sa a.” 
 
“Mwen gen anpil fyète nan vil sa a e mwen kontan anpil osijè pwojè sa a,” te deklare 

Faisal Merani, devlopè ak Prezidan Merani Holdings LLC. “Sa a pa tap posib san 
oryantasyon ak asistans Gouvènè Cuomo, Eta New York ak Vil Niagara Falls. Mwen 
kontan pou m fè pati nan yon bagay ki pral ede alafwa rezidan ak vizitè yo nan vil sa a 
ak amelyore sejou anjeneral envite otèl nou yo.” 
 
Sit pwojè a lokalize nan distri devlopman nan USA Niagara Development Corporation 
(USAN), yon filyal Empire State Development (ESD) epi bati anplis sou envestisman 
resan ak sa kap vini yo nan vwazinaj imedyat, enkli nouvo peyizaj lari ak envestisman 
moderasyon nan sikilasyon nan zòn Rainbow Boulevard; konstriksyon Centennial 
Circle; devlopman Sant Vizitè Ofisyèl Niagara USA sou sèk la; restorasyon bilding 
istorik United Office Building an Giacomo Hotel & Residence; ak restorasyon kap vini 
nan Otèl Niagara.  
 
Merani Holdings LLC te aksepte yon Sibvansyon Kapital $550,000 ki soti nan ESD ak 
N.F.C. Development Corporation, divizyon sèvis bankè vil Niagara Falls, te bay tou yon 
sibvansyon kapital $550,000 pou yon total prim $1.1 milyon. Fon yo dirije vè 
amelyorasyon otèl la ak depans ekspansyon andetay enkli renovasyon chanm yo, yon 
adisyon bilding 8,700 pye kare sou yon ansyen sifas pakin estasyonman, ak 
rekonfigirasyon zòn pisin otèl la ak sal reyinyon, ansanm avèk fasad la anjeneral, sit ak 
amelyorasyon peyizaj. Pwojè sa a pral kreye plis pase 50 nouvo restoran ak travay nan 
endistri lavant andetay.  
 
Konpayi an, sa ki pa twò lontan de sa te envesti $10 milyon nan Four Points by 
Sheraton® nan Buffalo Avenue, te antreprann egalman yon gwo redevlopman $25 
milyon nan yon twazyèm pwopriyete otèl nan Vil la, ansyen Fallside Inn ki te vid pandan 
lontan. Lokalize sou “Riverway” ki debouche sou rivyè Upper Niagara River, pwojè sa 
pral make kòm yon Otèl DoubleTree by Hilton®, e li prevwa pou l ouvè nan mwa me 
2016. Li pral premye otèl nan chèn lan pou ouvè nan Niagara Falls, NY. 
 
Majistra Paul Dyster te deklare, “Dènye renovasyon Faisal Merani nan Otèl Holiday Inn 
li a pral mennen nou pipre vè objektif jeneral vil nou an pou reyalize yon anba lavil ki 
byen devlope ki pral espas prefere pou vizitè nou yo kòmanse epi fini jounen yo la. 
Mwen patikilyèman kontan ke nouvo adisyon nivo lari a ap bati sou yon espas pakin ki 
pa itilize—kapitalize plènman sou efò nou pou fè anba lavil la vin pi pratikab pou pyeton 
ak sou bisiklèt. Nou fyè dèske nou te rejwenn Gouvènè Cuomo—ansanm avèk ekip li a 
nan ESD ak USAN—pou ede fè pwojè sa a vini yon reyalite.” 
 
Manm Asanble John Ceretto te deklare, “Mwen vle remèsye sensèman Faisal Merani 
pou tout sa li te fè ak sa lap kontinye fè grasa envestisman l isit la. Li te yon gwo fòs 
nan dinamize eksperyans touris nan Vil Niagara Falls. Sa a pral ogmante revni taks 
pandan lap reponn a demann pou bon jan kalite otèl nan vil la. Otèl Holiday Inn Hotel se 
dènye adisyon nan Niagara Falls pou atire vizitè yo e li enteresan pou patisipe.” 
 
Senatè Robert Ortt te deklare, “Touris se yon gwo pati nan ekonomi an, espesyalman 
isit la nan Niagara Falls, New York. Lè nou amelyore eksperyans vizitè ak ekipman yo, 
tankou ebèjeman, nap sipòte kwasans endistri a epi kapitalize sou sa Falls la gen pou 

ofri. Mwen konplimante Faisal Merani ansanm avèk Gwoup Otèl Merani sou dènye 
akonplisman yo nan konplèks Holiday Inn yo a, epi swete yo anpil siksè nan sèvi baz 
vizitè nou an kap grandi.”  
 
Amelyorasyon kalite esperyans vizitè yo, ak rantre yo nan segman ki gen gwo 
devlopman nan mache vwayaj la se prensipal priyorite touris rejyon an. Rejyon an 
dispoze yon endistri touris enpòtan ki anboche 52,000 travayè ak jenere $2.2 milya nan 
pwodiksyon ekonomik nan 2010. Touris nan tout mond lan, se yon gwo endistri kap 
grandi (5% chak ane), montre tandans global nan direksyon koneksyon global ak 
echanj. Kòm sektè touris la ap grandi, travay ap vini: chak $1 milyon anplis vizitè yo 
depanse ka kreye 15 djòb. Sa a bay youn nan pi gwo opòtinite pou kwasans travay nan 
rejyon an.  
 
USAN, yon sikisal Empire State Development Corporation, la sèlman pou l sipòte ak fè 
pwomosyon inisyativ devlopman ekonomik nan Niagara Falls grasa mobilizasyon 
envestisman prive ak ankourajman kwasans ak renouvèlman sektè touris la nan Vil 
Niagara Falls. Pou jwenn plis enfòmasyon, ale sou www.usaniagara.com. 

 
### 
 

Wa p jwenn lòt nouvèl nan sitwèb www.governor.ny.gov 
Eta New York | Executive Chamber | press.office@exec.ny.gov | 518.474.8418 

 


